
DANIEL
7

Tsimeripaeni Koweenkatatsiri

1 Roojatzi ipinkatharitzi Belsasar janta
Babilonia-Kki, etanakawori ojarentsi
ipinkatharitanaki, ari imishitaki Daniel, Ikanta
ikakitanakira, rojankinatakotakiro = okaatzi
imishitakiri. Iroka rojankinatakiri:

2 Nofiaawyaataka  otampyaataki  osheki,
opofiaapaaka oetarikapaeni, otamakaatakiro
inkaare. 3 Ipofiaashitanaka ishitowanaki inkaareki
tsimeri antariyitatsiri, ikaatzi 4. Rinashiyiita.
4 Etakawori arityaawetaka manitzi, roori
kantzimaetacha tzimimaetacha ishiwankiri

roshiyakari  pakitha. Naminawakirira,
ithokiteetakiri ishiwankiri.  Rowiriinteetakiri
kepatsiki, ikatziyakiri roshiyakaakiri

ikantawaeta ikatziyaka atziri. Rowaetzitakanari
ishire, ari rathatakiri jempe ikantawaeta
atziripaeni.

> Apitetaneentsiri tsimeri ariityaawitaka
maeni, itzinaaki apaani rako, ratsikaki mawa
imeriki. Nokemaki ikanteetakiri: Panashitya,
poyaari tsimeri, jempe ikaate pifiaamatyaari.

6 Mawataneentsiri tsimeri ariityaawitaka
kashekari, roori kantzimaetacha tzimimaetacha
ishiwankiri okaatzi 4. Tzimaki eejatzi iitopaeni
okaatzi 4. Rowaetakiri ipinkathawentante.

7 Niyaatakaakiro nomishiwaetzi tsirenirika,
ari nofaakiri irika itsipa tsimeri 4-tapaentsiri.

Koweenkatatsiri, ithaawanteetani, shintsiperori.
eenitatsi raeki antawo mapikyaanikiteentsiri.
Rowakawo maawoeni, rowaariperotakiro,
raatzikakiro tzimahaantaneentsiri. Tee roshiyari
itsipa tsimeri nomishitakiri.  eenitatsi ichee

okaatzi 10 iitoki. ' ' _ _
Nokempoyaamintheetziro icheepaeni,

nofiaatziri  itsipapaeni oshitowanaki ichee
ewonkiperotatsiri. Inowikyeetakiro otsipa
mawa ichee jeekawitachari, ipoyaatakiro.
Iroka ichaanikiri, eenitatsi ooki oshiyakari
itzimimotziri atziri. Tzimitacha opaante, ari
ofiaawaetaki, osheki ajahaawentantzi.

Riyakatantamento Tajorentsi

9 Niyaatakaakiro nomishiwaetaki, nofiaaki

jeekamentotsi owaneenkatachari. Ari ijeekanaki
Antarikitapaentsiri.

Kitamaaki okantaka ikithaari, ariwaetaki okita-
maatzi jiriniki. Ari okantzitaka iishi, os-
hiyawaetakawo roomi iwitziri owisha kita-
maaperotatsiri.

Paamaperotaki jeekamentotsi, ari okantzitari tz-
imatsiri oshiyakawo oshiyantari shiyako-

mentotsi.

10 paamataki ariwaeta nijaa, opofaapaaka janta
ijeekakira rirori.

Jataki inteena pinkathatakiriri janta,

mataperoperotaka rishekiperokitaki ikaatzi
katziyimotakariri okaakiini ikatziyakaha
rirori.

Ari jjeekapaaki itzinkamipaeni, retapaakawo ra-
patotapaaka,

itzintaryapaakiro jankinarentsi.

11 Niyatakaamintheetziro namineero okaatzi
awijeentsiri, nokemaminthatakiro  okaatzi
ikenkithatakotziri ichaanikiri, tema owanaa
ajahaawentawaetantaka. Omapokashitanaka
rompojeetakiri tsimeri, iooweteetakiri, rookae-
takiri paamariki itaantyaari. 12Ikanta itsipapaeni
tsimeri koweenkatatsiri, ikantakahaetakari tee

otzimimotziri ishintsinkari. = Roori kantacha
ojamanitaki ishineteetakiri rafiaahae roojatzi

paata iyomaatanteeyaari.
13 Eekiro nomishiwaetatzi tsirenirikiriki.

Omapokashitanaka ikofiaatapaaki apaani
pokaentsiri oshiyakariri itomi atziri,
ikinapaa menkoriki,

riyaatashitziri Antarikitatsiri,

rontsirokapaakari ijeekakira rirori.

14 Tkantakahaetakari otzimimotziri ishintsinkari,
rowaneenkawo, iwinkathankari,
opofiaantyaari ipinkathariwenteri
atziripaeni jeekayitatsiri jemperika janta,

ipinkathariwenteetziri jemperikapaeni, kemath-
atawakaawori iflaani jemperikapaeni.

Ashi rowaatyeero ipinkathariwentantee,

tekatsi materini rookakayiri ipinkatharitzira.

15 Naakataki Daniel, nokemakiro
rooteentsi akinani nothaawankari. Okantz-

imoneentawaetakina okaatzi nomishitakiri.
16 Nontsirokapaakari apaani katziyeenchari

janta, nokowakotakiri roofiaawontenawo okaatzi
awijeentsiri. Rakanakina, ikantanakinawo
maawoeni oetarikapaeni ikanteetziri, ikantzi:

17 “Irika tsimeri koweenkateentsiri kaateentsiri
4, riitaki oshiyakaawentachari pinkatharitatsini

paata ikaate 4, riitaki pinkathariwentantatsini

paata kepatsiki. 18 Roori kantacha paata, riitaki
ashiteeyaawoni itajorentsitakaani Jenokipero-
jatzi, ashi rowaatyeero ipinkathariwentantee.”

19 Nokowaki niyotakoperoteeri 4-tapaentsiri
weyaantapaakawori  tsimeri, irika kaari
oshiyawakaachari itsipapaeni, tema riitaki
koweenkaperotatsiri:  eenitatsi osheki raeki
mapikiteentsiri, ishetaki roshiyakawo kitamaari
koriki. Rowakawo maawoeni, ithonkakiro,

raatzikawaetakiro =~ = tzimahaanteentsiri.
20 Nokowaki eejatzi  niyotakoperoteero

ichee kaatatsiri 10, niyotakotero -eejatzi
ichaanikiri tzimatsiri ooki eejatzi opaante,
ajahaawaetachari. Nofiaakiro rawijanakiro jempe
okanta antawotzi otsipa ichee, okantakaantakiro
ikahaaki mawa ichee jeekawiteenchari
ojeekantyaari roori. 21 Okanta nofiaakiro
ichee owayiritakari itajorentsitakahaetani,
oetsinampaawitakari. 22 Roojatzi rareetantakari
Antarikitatsiri Jenokiperojatzi, rotzikaawentakiri
itajorentsitakaani, tema monkaapaetetapaaka
ipinkathariwentante irikapaeni itajorentsi-
takaani.
23 Tema ikantzi:
“Irika 4-tapaentsiri tsimeri, rootaki
oshiyakaawentachari okaate 4
ipinkathariwentantee janta kepatsiki,

eero roshiyakayiro otsipa, tema ithonkero
maawoeni okaatzi tzimatsiri Kkepatsiki,
rowaariperoteero, raatzikaero okaate
tzimahaantatsini.

24 Troka ichee kaatatsiri 10, roshiyakaawenteet-
ziri pinkatharitatsiri kaatatsini 10.

Ipinkatharite rirori arika awijaki kantakotachari.

Roojatzi rowinkatharyaantakyaari itsipa
pinkathari. Eero roshiyaari itsipa
etanakawori, rowinkatharyeeri ikaate
mawa pinkathariwitachari.

25 Tkemaeri Jenokiperojatzi, ikowero ithonkerimi
itajorentsitakaani Jenokiperojatzi.

Ikowawitya rowashifiaero jempe okantawaeta ri-
weshiryaawentari tajorentsitatsiri.

Ikowawitya eejatzi rowashifiaero Ikowakaanteet-
ziri.

Ari imawityaawori awijaneentakirika mawa
ojarentsi.”

26 Roori kantzimaetacha paata, aripaetera ijeeka-
paaki Jewari raminakotantyaariri.

Aritaki rowinkatharyaakiri, roojatzi ithonkan-
takyaari, ashi rowaatyeero ithonkaeya rap-

eroteeya.

27 Roojatzi ikantakahaeteri itajorentsitakaani
Jenokiperojatzi ipinkathariwentanta-
ntyaari.

Riiyitaki pinkathariwenterini maawoeni otzim-
imowitari ishintsinkari, rowaneenkawo,
iwinkathankari, jemperika ijeeki kepat-
sikinta. Ashi rowatyeero ipinkathawen-
tante. Ikemijanteri maawoeni atziri jeekat-
siri kepatsikinta.

28 Ari okaatzi rofiaayeetakinari. = Naakataki

Daniel. Okantzimoneentanakina, oeteryaakina.

Tekatsitzimaeta nokamantakoterori.

7:25 Kantakotachari jaka “awijaneentakiri mawa ojarentsi”,
rootaki ikanteetziri: “apaani ojarentsi, ojarentsipaeni eejatzi
oniyankitzimatakirika ojarentsi.”

